
Տարեմուտի ՛երեկոն ժամանակի մասին 
խոհեր և ապրումներ է ծնում։ ժամանակա
յին այս ստորաբաժանումը յուրաքանչյուր 
մարդու համար ունի մի խորհուրդ։ ժամա
նակի մեշ ամեն ինչ պարունակում է իր ըն
թացքը և հետագա վախճանը։ ժամանակի 
մեջ մարդն էլ, ինչպես ժամանակի ամեն մի 
պահ, անկրկնելի է յուրովի։

Անկրկնելիությամբ իմաստավորված մար
դը իրեն տրված սահմանափակ տարիների 
ընթացքում ազգանվեր ու հայրենանվեր 
գործերով կարող է ավելի իմաստավորել և 
բովանդակալից դարձնել իր կյանքը։

Այս խոհերով էր, որ դեկտեմբերի 31-ին, 
նախագահությամբ Ամենայն Հայոց Հայրա– 
պետի, Մայր Աթոռի միաբանները, հոգևոր 
ճեմսւրան.ի դասախոսներն ու ուսանողները, 
ինչպես նաև Մայրւսվանքի պաշտոնեու
թյունը հավաքվեցին միաբանական սեղա
նատանը՝ հրաժեշտ տալու անցնող տարվան 
և ուրախությամբ ու լավագույն տրամադրու
թյուններով դիմավորելու Նոր տարին։

Ամանորի երեկոն սկսվեց Տերունական ա– 
ղոթքով, որից հետո հոգևոր ճեմարանի սա
ները, ղեկավարությամբ ճեմարանի երսւժըշ– 
տության դասախոս պրն. Կոմիտաս Քեշիշ– 
յանի, կատարեցին «ճեմարանի քայլերգը»։

Հոգևոր ճեմարանի տեսչության անունից 
Վեհափառ Հայրապետին և ներկաներին 
ուղղված խոսքով հանդես եկավ ճեմարանի 
փոխտեսուչ Տ. Հայկազուն վրդ. Նւսջարյա– 
նը.

«1985 թվականը մի քանի ժամից պատ
մությանն ենք հանձնելու։ Պատմությունը 
այլ բան չէ, եթե ոչ հիշողությունների շղթա։ 
Ինչպես անհատը հիշելով անցյալը, անցյա

լում ձեռք բերածը՝ արժեքավորում է իր ներ
կան, նույնպես և ժողովոլրդներ և կազմա
կերպություններ։ Սակայն հիշելու մի բան 
պետք է լինի, որպեսզի այն հետք թողնի մեր 
մեշ. և անցնող տարին Մայր Աթոռի համար 
հիշատակելի է մնալու բազում կողմերով։ 
Այս անցնող տարում էր, որ Վեհարանը զար
դարվեց Խանջյսւնի «վարդանանք» գոբելե
նով, Վեհարանի բակում մի նոր աղբյուր– 
հուշարձան կանգնեցվեց, Եկեղեցու թանգա
րանը շքեղ ցուցափեղկերով կահավորվեց։ 
Մայր Աթոռի վեց միաբաններ ուղարկվեցին 
աշխարհի չորս կողմերը՝ Ս. էջմիսւծնից լույս 
և Մայրենի հողից ուժ բաշխելու մեր Սփյուռ
քին։ Այս տարվա ընթացքում վեց կուսակրոն
ներ և երկու քահանաներ ուխտեցին ծառա
յել և իրենց կյանքը նվիրել Ս. էջմիսւծնին և 
հայ ժողովրդին։ Եվ տակավին ինչքան ծրա
գրեր, որոնք մի քայլ ևս առաջ մղվեցին, ինչ
պես Ս. Մարգիս եկեղեցու փառավոր առաջ
նորդարանի կառուցումը, Ս. Հովհաննես և 
Ս. Աստվածածին եկեղեցիների նորոգումնե
րը։ Հին Կտակարանի թարգմանության ա– 
ռաջընթացը և բազում այլ ծրագրեր, որոնց 
մեջ Մայր Աթոռի ամեն մի բանվոր, ուսանող, 
դասախոս, եկեղեցական իր փոքրիկ, բայց 
կարևոր ներդրումը ունի։

Մեր անխոնջ և միշտ երիտասարդ Վեհա
փառ Հայրապետի գահակալության 30-ամյա 
գործունեությունը պատշաճորեն նշվեց Մայր 
Աթոռում։ Մի հոբելյան, որի արձագանքները 
տարածվեցին շատ-շատ հեռուներ։

Վեհափառ Տեր, այն աշխատանքները, ո– 
րոնք նշվեցին, վստահ եմ, որ միայն լքի փոք
րիկ մասն էտն այն գաղափարների և ծրագրե
րի, որոնք ծնվել են և ծնվում են Ձեր անբա–

սիր հոգում։ Թույլ տվեք Նոր տարվա սեմին 
ւքւսղթել Զերդ Սրբությանը առողջություն և 
երկար տարիներ, որպեսզի Զեր երազները 
իրականանան, Զեր ցանւսծ սերմերը պտղա
բերեն, որպեսզի Ս. էջմիածինը բարձրանա 
բարձունքից բարձունք»։

Հայր սուրբի խոսքից հետո, ներկաները 
հոտնկայս երգեցին «Հայրապետական մաղ
թանքը»։ Ապա հոգևոր ճեմարանի Ե լսարա
նի ուսանող Ռազմիկ Իսախանյանը կարդաց 
Վահագն Դավթյանի «Ներբող Մայրենի լեզ
վին» բանաստեղծությունը։ Որից հետո ճե
մարանի սաները կատարեցին Առնո Բաբա– 
ջանյանի «Ազգ իմ փառապանծ» և «Սանտա 
Լուչիա» երգերը։ Հոգևոր ճեմարանի Դ լսա
րանի ուսանող Վազգեն Պերպերյանը արտսւ– 
ււանեց Միսաք Մեծարենցի «Տուր ինձի, 
Տէր» բանասւոեղծու|ժյունը։

Հոգևոր ճեմարանի դասախոսների անու
նից Վեհափառ Հայրապետին ուղղված շնոր
հակալական խոսքով հանդես եկակ ճեմա7 
րանի հայոց լեզվի դասախոս պրն. Խաչիկ 
Բադիկյանը.

«Վեհափառ Տեր,
Գերաշնորհ սրբազան հայրեր, հոգեշնորհ 

և արժանապատիվ հայրեր, Հոգևոր Խորհրդի 
հարգարժան անդամներ, սիրելի դասախոս
ներ, սաներ և ներկաներ,

Այսօր՝ ամանորյա այս գեղեցիկ հանդեսին, 
ինձ համար շատ հաճելի, միևնույն ժամա
նակ և հուզիչ պահ է՝ առաջին անգամ Ամե
նայն Հայոց կաթողիկոսի և Ձեզ հետ Սուրբ 
էջմիածնում դիւ1սւվորելու Նոր տարին։

Իմ առաջին ուսումնական տարին է էջ– 
միածնի հոգևոր ճեմարանում, որտեղ ես աշ
խատանքի անցա այն հստակ գիտակցու
թյամբ, որ հայ ժողովրդի բազմադարյան 
պատմության ընթացքում Հայաստանյւսյց Ե-՛ 
կեղեցին ազգապահպանման և լեզվի ու մշա
կույթի զարգացման գործում ունեցել է իր 
հույժ կարևոր և շատ հաճախ վճռական դե
րը, մանավանդ Սուրբ էջմիւսծնի Մայր Աթո
ռը՝ իր ազգընտիր գահակալով։ Այսօր նույն
պես այդ հոգևոր գահը ունի իր արժանավոր 
գահակալը, որ անձնվիրաբար իր միտքն ու 
կարողությունը ի սպաս է դնում մեր ժողո– 
վըրդին։

Դուք, Վեհափառ Տեր, Զեր գսւհակալւււ– 
թյան 30 տարիների ընթացքում իմաստուն 
կերպով ղեկավարելով հայ հոգևոր կյանքը, 
միևնույն ժամանակ, շենացրիք Մայր Աթոռն 
ու բազմաթիվ հուշարձաներ, վերստին հըն– 
չեցրիք շատ եկեղեցիների վաղուց լռած 
զանգերը՝ ջերմացնելով աշխարհով մեկ 
սփռված հայորդիների հայրենաբաղձ հոգի
ները և նրանց հայացքը սևեռեցեք օրեցօր 
ծաղկող ու բարգավաճող մեր Հայրենիքին 
և մշտանորոգ ու առինքնող Մայր Աթոռին։

Զերդ Սրբություն, հոգևոր ճեմարանի դա
սախոսական կազմի անունից շնորհավորում 
ենք Զեր Նո,ր տարին՝ մաղթելով, որ Զեր ե– 
րեսնամյա գործունեությունը կրկնապատկվի 
նույն առույգությամբ ու բեղուն գործունեու
թյամբ՝ ի փառս համայն հայության հոգևոր 
կյանքի, հարստացման։

Վեհափառ Տեր, թույլ տվեք համբուրել Զեր 
Աջը՝ մաղթելով Ձեզ արևշատություն և բա
զում ուրախ Նոր տարիներ»։

Ապա հոգևոր ճեմարանի երգչախումբը 
կատարեց մեծ երգահան Մակար ԵկմաԱսւեի 
«Ո՜վ Հայոց աշխարհ» երգը։ Որից հետո ճե
մարանի Դ լսարանւի ուսանող Գևորգ Աջա– 
պահյանը արտասանեց Հովհաննես Թու՝ 
մանյանի մի քանի քառյակներ։

Ի դիմաց ուսանողության՝ Վեհափառ Հայ– 
ւրապետի, աեսչական-դասախոսական կազ
մի, միաբանության անդամների Նոր տարին 
շնորհավորեց Ե լսարանի ուսանող Գևորգ 
Մկրտչյանը հետևյալ բովանդակալի) ուղեր
ձով.
«Վեհւսվւառ տեր,

Գերաշնորհ սրբսպան հայրեր, հււդեշնո|ւհ 
և արժանապատիվ հայրեր, սիրելի դասա
խոսներ, սաներ և ներկաներ։

Ահա նորից բոլորս հավաքվել ենք այս սըր– 
բազան կալքարների ներքո, հրաժեշտ տալու 
անցնող տարվան և դիմավորելու Նոր տա
րին։ Նոր տարվա սեմին յուրաքանչյուր 
մարդ մի պահ մտածում է անցնող տարվա 
իր կատարած աշխատանքների, ձեռքբե
րումների ու կորուստների մւսսին և ծրա
գրեր Ա կազմում՝ սկսվելիք տարին ավելի 
արդյունավետ անցկացնելու և բարի գործեր 
կատարելու։ Այստեղ հավաքվածներիս հիմ
նական նպատակը և ցանկությունը եղել և 
մնում է աստվածաստեղծ Մայր Աթոռին ու 
ժողովրդին ծառայելը։ Բազում տառապանք
ներ, զրկ,անքներ, հալածանքներ, ու կոտո
րածներ է տեսել մեր ժողովուրդը, բազում 
անգամ նրա առջև ծառացել է լինել-չլինելու 
ճակատագրական խնդիրը։ Այսօր նույնպես 
գոյություն ունի այդ հարցը, և այն դրված է 
ււչ միայն հայ ժողովրդի, այլև Երկիր մոլորա
կի ողջ մարդկության առջև։ ճիշտ այնպես, ՜  
ինչպես որ ակնթարթային է լինում Հին և 
Նոր տարիների շփման եզրագիծը, այդպես 
ակնթարթային կերպով կարող է ոչնչացվել 
ողջ մարդկությունը և ողջ Երկիրը վերածվե; 
անկենդան մի անապատի։ Ուստի յուրա
քանչյուր ողջամիտ մարդու հիմնական նպա
տակը պետք է լինի պայքարել պատերազմի 
դեմ և աղաչել առ Աստված՝ «զի |ռեսցին 
պատերազմունք և դադարեսցին յարձակ– 
մունք թշնամեաց»։

Դառը ճակատագրի բերումով հայ ժողո
վուրդը սփռվել է ողջ աշխարհով մեկ։ Եվ

երկրի ցանկացած մասում բռնկվող ամեն մի 
մեծ կամ փոքր պատերազմ անպայմանորեն 
իր վնասներն է բերում նաև հայ ժողովըր– 
դին։ Եվ եթե բազմամիլիոն ժողովուրդների 
համար տասնյակ հազարների կորուստը կա
րող Ա աննկատելի լինել և արագորեն ապա
քինվել, ապա մեր փոքրաթիվ ազգի համար 
նույնիսկ մի քանի հարյուր հոգու կորուստը 
ազգային ողբերգություն է դառնում։

Ինչպես բոլորիս քաշ հայտնի է, այս տա
րի նշվեց Վեհափառ Հայրապետի գահակա
լության 30-ամյակը։ 30 երկար ու ձիգ տա
րիներ Վեհափառ Հայրապետը բազմաթիվ 
անգամներ իր ձայնն է տվել խաղաղության 
օգտին և բոլոր հնարավոր միջոցներով պայ
քարել պատերազմի դեմ։ Նորին Սրբության 
շուրթերից երբեք չի լռել, աղոթքն առ Աստ
ված, «Տեր, տուր աշխարհիս խաղաղություն, 
ազգիս Հայոց սեր, միություն»։ Այդ 30 տա
րիների ընթացքում Վեհափառ Հայրապետը 
կարողացավ տնխոնշ աշխատանքի շնորհիվ 
դնել Մայր Աթոռի վերածաղկման հիմքերը, 
համախմբել իր հոտը և իր հայրական օգ
նությունը ցույց տալ յուրաքանչյուր կարոտ
յալ հայի։

Դարեր շարունակ հայ ժողովուրդը Նոր 
տարվա հետ միասին նշում է նաև Քրիստո
սի հրաշափառ ծնունդը։ Շուրշ 2000 տարի 
առաշ ծնվեց Եսայի մարգարեի գուշակած 
«խաղաղության Տերը» (Եսայի Թ 5— 6 ) ՝  Հի– 
սուս Քրիստոս «յերկիր խաղաղութիւն և ի 
մարդիկ հաճութիւն»։ Ամեն սկսվող տարի 
Քրիստոսի Ծննդյան տոնով նշւսնւսվորելը 
նաև Քրիստոսով հայտնված Աստվածային 
խաղաղության ու սիրո խորհուրդն է խոր– 
հըրդ՚անշում։ Հտյ ժողովուրդն ու Հայ Եկե
ղեցին դարեր շարունակ գոյատևել եե խա
ղաղության ու սիրո Աստվածային այս սուրբ 
պատգամներին հետևելով։

Մենք ճեմարանցիներս, խոստանում ենք 
արժանի հետևորդները լինել մեր Եկեղեցու 
ավանդությունների և մեր ավանդը բերել Հայ 
Եկեղեցու ու հայ ժողովրդի իղձերի ու երա
զանքների իրականացմանը։ Որքան երջա
նիկ ենք այսօր մենք, շրջապատված ձեզա
նով՝ սիրելի հայրեր և դասախոսներ՝ ղեկա
վարությամբ Վեհափառ Հայրապետի։ Եվ որ
քան շնորհակալ ու երախտապարտ ենք Ձեզ, 
Վեհափառ Տեր, մեր հանդեպ Ձեր հայրական 
վերաբերմունքի համար։ Մենք երբեք չենք 
մոռանա այն խոսքերը, որ Զերդ Սրբությունը 
արտաբերեց ճեմարանում հանդիսություն– ■ 
ներից մեկի ժամանակ։ Ես ցանկանում եմ 
հատկապես ուսանողությանը մեկ անգամ ևս 
հիշեցնել Վեհափառ Հայրապետի այդ խոս
քերը. «Միշտ էլ բաղձանք եմ ունեցե|, որ մեր 
օրերին կարողանանք մեր Եկեղեցու համար 
պատրաստել և հասցնել իրապես արժանա

վոր հոգևորականներ, որոնք ունենան գի
տական մակարդակ, խորունկ քրիստոնեա
կան հավատք և գիտակցություն իրենց առա– 
քելութւան՝ մեր ժողովրդի կյանքում»։

Մեն՜ք՝ ճեմարանի ուսանողներս, մեր սըր– 
տագին շնորհակալությունն ենք հայտնում 
նաև ճեմարանի տեսչությանը, դասախոսա
կան կազմին և Մայր տաճարի լուսարարա
պետ գերաշնորհ Տ. Հուսիկ արքեպ. Սան– 
թուրյանին՝ մեզ տարբեր առարկաների ու 
եկեղեցական արարողությունների ուսուց
ման և հոգևոր դաստիարակության համար։

Այս խորհրդավոր երեկոյին, Զերդ Սրբու
թյուն, ընդունեք մեր՝ ուսանողության լավա
գույն ցանկությունները, թող ամենակարողն 
Աստված Ձեզ երկար տարիների քաջառողջ 
և բեղմնավոր կյանք պարգևի։ Եվ այս նոր՝ 
1986 թվականը բոլորիս համար թող լինի նոր 
ձեռքբերումների, նոր նվաճումների ու խա
ղաղության տար|ւ»։

Այնուհետև ճեմարանի սաները կատարե
ցին «Փրկչի Ծնունդ» երգը, որից հետո Բ 
լսարանի սան Վար դան ճերեճյանը արտա
սանեց Դանիել Վարուժանի «Վհուկը» բա
նաստեղծությունը։ Ապա Առնո Բաբսւջան– 
յանի «Վաղարշապատի պարը» դաշնամու
րային ստեղծագործության գեղեցիկ կատա
րումով հանդես եկավ ճեմարանի Ե լսարանի 
ուսանող Հովակիմ Քիլեջյանը։ Գեղարվես
տական բաժնի ավարտին ճեմարանի Ա լսա
րանի սան Զավեն Ղւսրիբյանը արտասանեց 
Վահագն Դավթյանի «Լույս առավոտի» բա
նաստեղծական շարքից մի հատված։

Ավանդություն դարձած սրամիտ կաղանդ– 
չեքերի ընթերցումը թարմացրեց բոլոր ներ
կաների ուրախությունը, և նույն տրամա
դրությամբ էլ շարունակվեց Նոր տարվա 
նվերների վիճակահանությունը։

Ապա հրավիրվեց Վեհափառ Հայրապետը՝ 
իր օրհնությունն ու պատգամը տալու բոլոր 
ներկաներին՝ Նոր տարվա ուրախ առիթով. 
«Ես երջանիկ եմ, որ մի անգամ ևս ներկա 
եմ գտնվում այս հավաքույթին Նոր տարվա 
առիթով։ Եվ ինչպես ամեն անգամ իմ պար
տականությունն եմ նկատում իմ օրհնությու
նը և բարի մաղթանքները բերելու մեր Մայր 
Աթոռի միաբանության անդամներին, հոգևոր 
ճեմարանի դասախոսական կազմին, տեսչու
թյան և ներկաներին։,

Նաև շնորհակալության խոսք պետք է սւ- 
սեմ այն բոլոր մաղթանքների համար, որոնք 
ուղղված էին իմ անձին՝ երեք խոսողների 
կողմից։

Շնորհակալ եմ։ Ակնարկվեց իմ գահակա
լության 30-ամյակին։ Երևի պատշաճ էր այս, 
որովհետև իրոք բացառիկ տարեթիվ է ինձ 
համար և Մայր Աթոռիս համար։ Այլսպիսով 
հազար ինը հարյուր ութսունվեց տարեթի–

վով սկսում է իմ երկրորդ երեսնամյակը։ Թե 
քանի տարիներ ևս կբոլորեմ, այդ Աստված 
գիտե անշուշտ։ Հսւմէնայնդեպս ես պիտի փա
փագեի, որ մի քիչ ևս ժամանակ ունենայի, 
որպեսզի գոնե մի կարևոր չափով իրագոր
ծեի այն ծրագիրները, որոնք իմ մտքում 
կան։

Ուրեմն, ահավասիկ կանգնած ենք Նոր 
տարվա դռան առջև և պատրաստվում ենք 
այդ դուռը բաց անել, մուտք գործել 1986 
թվական, այն հույսերով, որ այս եկող տա
րին ևս լինի Մայր Աթոռիս համար խաղաղ 
աշխատանքի և իրագործումների տարի, լի
նի վերելքի և ծաղկման տարի մեր Մայր երկ– 
ր ի  Հայաստանի համար, նաև խաղաղության 
տարի աշխարհի համար, մանավանդ որ, 
ինչպես գիտեք երևի, հսաաջիկա տարի, այ
սինքն՝ 1986 թ. հռչակված է խաղաղության 
տարի Միսւցյսղ Ազգերի Կազմակերպության 
կողմից։ Իրոք հուզիչ է հաստատել, որ հա
կառակ երևցող և զարգացող բազում աննը– 
պաստ երևույթների, ահավասիկ Միացյալ 
Ազգերի Կազմակերպության անդամ պետու– 
լւյունները հույս ունեն, որ հետզհետե հակա
դիր հարաբերությունները կմեղմանան, և 
ճանապարհ կբացվի ժողովուրդների խաղաղ 
և համերաշխ գործակցության, ինչ որ Մեր 
էլ երազանքն է, որովհետև Մեր երկիրը իր 
աշխարհագրական դիրքով գուցե ամենա– 
շահագրգռվածն է խաղաղությամբ, որովհետև 
ամենավտանգավոր կացության մեջ գտնվողն 
է աշխարհում։

Ահավասիկ այս հույսերով և հեռանկար
ներով է, որ մենք ուղում ենք Նոր տարվա 
դռները բաց անել։

Հոգեբանորեն բոլորս Նոր տարին դիմա
վորում ենք ժամանակի հետ մենք էլ փոխ
վելու, մենք էլ վերանորոգվելու զգացմուն
քով։ Նոր ժամանակը մեզ տրամադրում է 
և մեզ մղում է այդ նորին ձգտելու, նաև մեր 
հոգեկան ներքին կյանքով, մեր աշխատան
քի մեջ և մեր իրագործումների մեջ։

Նոր տարվա առիթով վերանորոգվելու մը– 
ղումը առավել շեշտվում է, առավել իմաստա
վորվում է մեզ քրիստոնյաներիս համար, ո– 
րովհետև գրեթե մի քանի օր անց Նոր տա
րուց, մենք իբրև Հայաստանյայց Եկեղեցի, 
ողջունում ենք Բեթղեհեմի Աստղը, ողջու
նում ենք Քրիստոսի Ծնունդը, փրկիչը մարդ

կային ցեղի, պայծառակերպողը, վերանորո
գողը մարդկային կյանքի։ Ավետարանի մեջ 
բազում էջեր կան, ինչպես գիտեք, ուր խոս
վում է մարդու վերանորոգման, կատարելա
գործման և վերածնման մասին։ Հենց Ինքը 
Հիսուս եկավ աշխարհ, որպեսզի աստվածա
յին խոսքով, Սուրբ Հոգով, կարողանա վե
րափոխել, կարողանա կաւոարելագործել, կա
րողանա պայծառակերպել մարդու հոգեկան 
կյանքը և նրա գործերը։

Ահավասիկ, ուրեմն, ժամանակի վերանո
րոգման հրավերը իր գագաթնակետին է 
հասնում, պսակավորվում, քրիստոնեական 
վերածննդյան գաղափարով։ Այստեղ ես ու
ղում եմ ավելացնել, որ մեր Եկեղեցին պա
հելով հին ավանդությունը, Սուրբ Ծնուն
դը տոնելով հունվարի 6-ին, գոնե հոգեբա
նորեն ավելի ուղիդ է վարվում, որովհետև 
բնական է, որ մարդ նախ ողջունի ժամա
նակի վերանորոգումը հունվարի 1-ին և մի 
քանի օր անց հոգեպես պատրաստ է ընդու
նելու նաև Հիսուսի Ծննդյան ավետիսը, իբ
րև պսակավորում այդ վերանորոգման զգաց
մունքի։ Ինձ թվում Ա, թե մեր Եկեղեցու այս 
ավանդության պահպանումը ավելի համա
պատասխանում է մարդու վերածնունդի, 
պայծառակերպման խորհուրդին։

Ահա այս սպասումով, այս իղձերով՝ վերա
նորոգվելու, կատարելագործվելու մեր հետա
գա կյանքի ընթացքում, ոդջունենք Նոր տա– 
րին։

Շնորհավորում եմ ես էլ ձեզ բոլորիդ այս 
առիթով և իմ օրհնության հետ մեկտեղ բե
րում եմ ձեզ իմ սրտից բխած ամենաբարի 
մաղթանքները, որպեսզի աշխարհի խաղա
ղության պայմաններում, մեր երկրի հարա
ճուն հառաջընթացի և վերելքի պայմաննե
րում, աճի, ծաղկի և հետզհետե ավելի պըտ– 
ղառատ դառնա մեր եկեղեցական առաքե
լությունը, ի Հայաստան և ի սփյուռս աշ
խարհի»։

Ամանորի ուրախ երեկոն ավարտվեց Վե
հափառ Հայրապետի «Պահպանիչ»–ով և 
խմբովին երգված «Հայր մեր»–ով։

Կեսգիշերին Մայրավանքի զանգերի 
խորհրդավոր ղողանջները ազդարարեցին 
հին տարվա ավարտը և նոր՝ 1986-րդ տար
վա գալուստը։


